
Menteri Di Jabatan Perdana Menteri : Melancarkan Sistem Semakan
Maklumat Individu (SSIM) Untuk Memastikan Calon Tidak Mempunyai
Rekod Jenayah

Menteri Di Jabatan Perdana Menteri, YB Datuk Joseph Entulu Anak Belaun
berkata untuk memastikan penjawat awam yang bekerja di sektor awam
tidak mempunyai rekod jenayah, tidak menghisap dadah, tidak
mengisytiharkan muflis, maka kerajaan membuat keputusan untuk
melancarkan Sistem Semakan Maklumat Individu (SSMI).

Beliau berkata bahawa sebelum SSMI dilancarkan, kerajaan memerlukan 3
hingga 5 tahun untuk membuat siasatan latar belakang penjawat awam.
Namun demikian, sistem ini yang telah digunakan pada Januari tahun ini (7
bulan tempoh percubaan), kerajaan boleh menyiasat latar belakang
penjawat awam dalam masa 1 hari.

Dalam ucapannya semasa majlis perasmian pelancaran SSMI, beliau
mengatakan bahawa SSMI ini berhubung secara terus dengan Jabatan
Pendaftaran Negara, Jabatan Insolvensi Malaysia dan juga Pejabat Ketua
Pegawai Keselamatan Kerajaan Malaysia untuk proses tapisan bagi
memastikan pemohon adalah warganegara Malaysia dan tidak mempunyai
dua kewarganegaraan, tidak diisytiharkan muflis, tiada rekod jenayah dan
bukan penagih dadah.

Penjawat awam memainkan peranan dalam melindungi rahsia Negara, jadi
sistem ini boleh mengelakkan rahsia Negara daripada terbongkar kepada
Negara lain dan menyebabkan ancaman kepada keselamatan Negara.



Selain itu, Pengerusi Suruhanjaya Perkhidmatan Awam (SPA), Tan Sri
Mahmood Adam mengatakan bahawa dalam tempoh percubaan SSMI ini,
SPA telah melakukan siasatan terhadap 2,384 orang penjawat awam dan
mendapati bahawa terdapat dua orang yang mempunyai rekod jenayah.

Pada masa kini, telah ada 31 agensi kerajaan yang turut serta dalam
kerjasama ini. Diantaranya adalah seperti Unit Pemodenan Tadbiran dan
Perancangan Pengurusan Malaysia (MAMPU), Jabatan Imigresen
Malaysia (JIM), Kementerian Sains dan Inovasi (MOSTI) dan Jabatan
Penjara Malaysia.



